
Week 9
Eenheid (Hoofstuk) 3

Sub-eenheid 3.2.3 -3.2.4

WEEK SUB-
EENHEID EENHEID ONDERWERP BRON
9 Hoofstuk 3 3.2.3 Beweging na die hart
3.2.4 Die stel van vrae

Leeruitkoms:

Om in staat te wees om die belangrike komponent van die beradingsproses te beskryf.

Die hoofmomente in die verstaansfase is:

Data-insameling se doel is om ‘n spesifieke persoon te leer ken.

Konseptualisering, data-insameling en evaluering moet in die regte verhouding wees.
Data-insameling is ‘n beweging na die hart.

Die tipes vrae gee spesifieke inligting aan die berader.

Luistervaardighede bou die verhouding en gee belangrike inligting.

Die data moet Bybels georganiseer word: wortels en vrugte / dorings.

HOOFSTUK 3: METODE VAN BERADING

INHOUDSOPGAWE
INLEIDING
VERHOUDINGSBOUFASE
3.1.1 Drie verhoudings
3.1.2 Die verhouding van die beradene / berader met God
3.1.21 Kindskap van God maak berading moontlik
3.1.2.3 Aanvaarding deur God
3.1.3 Die verhouding tussen die berader en beradene
3.1.3.1 Empatie
3.1.2.2 Identifikasie
3.1.2.3 Realisme
3.1.24 Solidariteit / nabyheid
3.1.25 Afstand
3.1.2.6 Geduld
3.1.2.7 Vriendelikheid
3.1.2.8 Godsvertroue
3.1.2.9 Respek
3.1.2.10 Vertroue tussen berader en beradene
3.1.2.11 Hoop
3.2 VERSTAANSFASE
3.21 Die doel van data-insameling
3.2.2 Konseptualisering
3.2.3 Data-insameling as ‘n beweging na die hart
3.2.3.1 Die verstaan van die beradene se situasie
3.2.3.2 Die verstaan van die beradene se strategie
3.2.3.3 Die verstaan van die beradene se struktuur
3.2.3.4 Die verstaan van die beradene se skat
3.24 Die stel van vrae
3.241 Oop en geslote vrae
3.24.2 Intensiewe en ekstensiewe vrae
3.24.3 Inligting en die aard van die vraag
3.24.4 Slaggate wat vermy moet word
3.245 Drie stappe wat begrip verhelder
3.24.6 Luistervaardighede
3.24.7 Organisering van inligting
3.2.5 Opsomming van die verstaansproses
3.2.51 Situasie
3.25.2 Strategie
3.25.3 Struktuur
3.2.5.4 Skat
3.25.5 Die verband tussen situasie, strategie, struktuur en skat

3.2.6 Die plek van emosie



3.3

3.31
3.3.2
3.3.3
3.34

3.3.5
3.3.5.1
3.3.5.2

3.3.6
3.4
3.41

3.4.2

3.4.21
3.4.2.2
3.4.23
3.4.2.4

3.4.2.5
3.4.2.6
3.4.2.7

KONFRONTERINGSFASE

Inleiding

Wat konfrontering nie is nie

“Awareness” as basis vir konfrontering
Die bril van die beradene: Ervaring of Skrif

Die prosedure vir verandering volgens 2 Timoteus 3:16-17
Die doel van die Skrif

Die proses van die Skrif

Fase 1: Onderrig in die standaard

Fase 2: Weerlegging na vergelyking

Fase 3: Regstelling / verandering

Fase 4: Instruksie oor die kweek van ‘n regte lewenswyse

Die vasstelling van ‘n Bybelse agenda  Gevalstudie: Bennie
AKSIEFASE
Die toepassing van God se agenda

Die verband tussen die beradene en God se verantwoordelikheid

Die aard van die verantwoordelikhede

Die opstel van konkrete lyste

Die voorsiening van toepaslike Skrifgedeeltes

Die formulering van ‘n Skrifgefundeerde plan van aksie ten opsigte van
situasie, struktuur, skat en strategie

Deurlopende evaluering van die sukses van die plan van aksie

Besluit oor die terminering van die beraad

Vriendskap met die beradene



3.2.3 Data-insameling as 'n beweging na die hart

DATA-INSAMELING

SITUASIE:

I
ANDER SE GEDRAG

I
ANDER SE STRATEGIE

BERADENE SE STRATEGIE

BERADENE SE STRUKTUUR

HART: DENKE EN BEGEERTES
SKAT

DATA-INSAMELING

Die beweging is van die uiterlike (omstandighede, gebeure, gedrag)

na die innerlike mens (sy denke en motiewe).

Fig. 8

3.2.3.1 Die verstaan van die beradene se situasie
Die data-insameling begin by die beradene se situasie. Die beradene se situasie is sy
lewens-konteks, familielewe, ensovoorts. Dit is nodig om hier te begin want dit is ‘n redelike

veilige terrein. Die beradene moet jou eers leer vertrou voordat hy baie meer sensitiewe



data gaan gee. Terwyl die berader data insamel, is hy steeds besig om die verhouding met

die beradene te bou.

Elke mens leef binne bepaalde situasies. In hierdie situasies tree jy op en word jou hart ook
kenbaar. Die situasie van die beradene dui op die optrede (strategie) van ander mense
teenoor hom. Die optrede kan positief wees, byvoorbeeld die liefde wat jou ouers gee, of
negatief, byvoorbeeld die weerhouding van liefde, of die aanwesigheid van verwerping,

mishandeling of molestering.

Dink aan vyf belangrike mense in jou lewe wie se gedrag jou die meeste raak.
Op watter maniere hanteer hulle jou?

Wat is die probleemareas in hierdie verhoudings?

Die situasie van die beradene dui verder op druk vanuit sy onmiddelike omgewing,
byvoorbeeld die optrede van gesinslede, die eise wat sy beroep aan hom stel. Daar is egter
ook druk wat baie wyer strek: die politieke of ekonomiese omstandighede van die land, of
gebeurtenisse soos oorlog of natuurrampe, of die gangbare diskoerse (oortuigings of

waardes) in die samelewing.

Die beradene kan druk van buite ervaar: die dood van ‘n geliefde, die geboorte van ‘n baba —

of van binne: liggaamlike gestremdheid, chemiese tekorte; kroniese siekte.

Die situasie van die beradene kan betrekking hé op sy verlede (kinderjare), sy hede (huidige
omstandighede) of sy toekoms (verwagte gebeure of veranderings soos aftrede of

verhuising).

Die situasie van die beradene is natuurlik nooit die oorsaak van sy gedrag nie. So ‘n
deterministiese verklaring maak die mens ‘n slagoffer van sy oorerwing en omgewing,

misken sy eie verantwoordelikheid en ontneem hom van hoop op verandering.
Die proses van verstaan beweeg van die beradene se situasie verder na:
3.2.3.2 Die verstaan van die beradene se strategie

In die beradingsmetode word die optrede (strategie) van ander mense teenoor die beradene
beskou as die beradene se situasie (soos hierbo by die vorige punt bespreek). “Strategie” in



die beradingsmodel dui tegnies op die die beradene se eie gedrag. Dit gaan oor die

beradene se lewe met andere. Hoe reageer hy /sy teenoor ander?

Nadat die beradene oor sy situasie (ander se gedrag teenoor hom) gesels het, kan hy
waarskynlik nou makliker praat oor sy eie gedrag. Om tot op hierdie vlak te beweeg neem

soms tyd.

Die beradene moet sy reaksie teenoor ander begin sien as sy eie gedrag! Hy begin sien dat
sy eie gedrag deel is van sy probleem. Tipiese vrae hier kan wees:

e Hoe reageer jy wanneer hierdie persoon dit (aan jou) doen?

e \Wat sé jy wanneer jou man / kinders so teenoor jou optree?

e Hoe reageer jy wanneer jy so verwerp / misbruik word?

e Wat doen jy wanneer jou grense op ‘n onaanvaarbare wyse oortree word?

Dit is belangrik om die beradene se gedragspatrone te verstaan: sy dade en woorde
(kommunikasie). Dit sal die berader help om te verstaan wat in die beradene se hart (sy

denke) aangaan.

Die beweging stop nie hier nie, maar gaan verder na:

3.2.3.3 Die verstaan van die beradene se struktuur
Die beradene se struktuur dui op sy hart. Onder hart verstaan ons veral die persoon se
denke en sy begeertes. Die persoon se emosies dui die intensiteit van sy denke en

begeertes aan.

Die beradene word nou deur vrae gelei om sy eie denke te ondersoek:
e Hoe dink hy oor sy situasie?

e Hoe dink hy oor ander mense?

e Hoe sien hy homself?

e Wat dink hy van God?

Naas die die persoon se denke, moet sy begeertes ook verstaan word. Denke en begeertes
is nou verweef. As ‘n persoon dink dat iets mooi of belangrik is, sal hy gewoonlik ook begeer
om dit te kry. As ‘n man byvoorbeeld dink dat sy waarde afhang van sy vrou se respek vir
hom, sal hy graag daardie respek wil hé. En hy sal dan ook sekere dinge doen om die respek
te kry: hy sal vriendelik met sy vrou wees, of haar manipuleer, of haar domineer. Die berader

moet homself afvra: Watter begeertes bepaal die persoon se gedrag?



Om die beradene se begeertes beter te verstaan, is dit goed om aan sy vrese aandag te gee.
Begeerte en vrees is twee kante van dieselfde muntstuk. Die een kant is: “Ek begeer jou

aanvaarding” en die ander kant is: “Ek is bang dat jy my sal verwerp”.

Gedrag word nie bepaal deur die situasie nie, maar deur die persoon se hart se interaksie
met sy situasie (ander mense se gedrag teenoor hom). Twee persone kan verskillend optree

in dieselfde situasie.

Daarom moet die berader verstaan hoe dink en begeer die beradene. Die beradene begin
ook bewus word van hoe hyself dink: “Watter gedagtes lei my daartoe om my te onttrek? Wat

begeertes motiveer my om die dinge te doen wat ek doen?”

Die berader kan nie die berader se situasie vir hom verander nie. Die berader kan alleen die
beradene voor hom beraad. Die beradene moet hom daartoe verbind om deeglik na sy eie
gedrag en denke te kyk! Die beradene kan soos Petra wees (gevalstudie in 2.4): “Kry my
man reg. Ek is nie hier vir berading nie”. Dit is nie die berader se agenda nie. Hy kan alleen

die beradene beraad.

Die verstaansfase dring uiteindelik deur na:

3.2.3.4 Die verstaan van die beradene se skat

Die beradene se skat dui op die denke en begeertes wat vir hom so belangrik is, dat hulle sy
hart beheer. Hulle kry die karakter van ‘n afgod. Hulle word naas God of in sy plek gestel. ‘n
Vrou sal byvoorbeeld oorheers word deur die begeerte dat haar man aan haar waarde gee —
indien dit nie gebeur nie, dink sy dat sy geen waarde het nie. Sy soek haar betekenis by haar

man in plaas van by God (Matteus 6:19-21,33).

Opsomming van die beweging in die verstaansfase:

(1) Begin saam met die persoon by sy situasie. In watter wéreld lewe hy - waarmee het

hy elke dag te doen? Hoe lyk sy lewensomstandighede? Wie is die belangrike
mense in sy lewe en hoe tree hulle op? Wat doen hulle teenoor die beradene? Die
beradene kry sodoende ook tyd om die berader te evalueer - sy insig en

bekwaamheid.

(2) Beweeg nou na die beradene se eie strategie: Hierdie is die maniere waarop hy op sy

situasie reageer. Dit is wat hy sé en doen — sy waarneembare gedrag.



(3) In die laaste plek kyk die berader saam met die persoon na die dinge waarvoor hy
lewe! Die proses neem tyd. Moenie te haastig wees nie. Moenie te gou verstaan nie,
want jy kan jou vergis: Jy dink jy verstaan, maar jy ken die persoon nog nie werklik

nie. Verkeerde diagnose lei tot verkeerde raad.

Dit is nou reeds baie duidelik dat die proses van data-insameling en verhoudingsbou
gelyktydig plaasvind. Soos wat die berader deur hierdie stappe beweeg, maak hy seker die

beradene is gereed om oor sy hart te gesels.

3.24 Die stel van vrae
Die vra van vrae is van kardinale belang in die verstaansfase.:

My liewe broers, dit moet julle in gedagte hou: elke mens moet maar te gewillig wees
om te luister, nie te gou praat nie (Jakobus 1:19).

In die gedeelte oor die stel van vrae, word die volgende aspekte bespreek: verskillende
soorte vrae wat ‘n mens kan vra, byvoorbeeld oop- of geslote vrae, intensiewe of
ekstensiewe vrae; die verband tussen inligting en die aard van die vraag; slaggate wat vermy
moet word; drie stappe wat die berader se begrip kan verhelder, naamlik definisie, opklaring

en verduideliking; luistervaardighede; en die organisering van die data op ‘n Bybelse wyse.

3.2.4.1 Oop en geslote vrae
Geslote vrae kan eenvoudig met 'n ja of nee beantwoord word. Die berader moet sy geslote
vrae beperk, want dit forseer hom om aannames te maak waarvoor hy nie genoegsame

grond het nie.

'n Geslote vraag sou wees: "Het jy 'n goeie huwelik?" Antwoord: "Ja".

Wat weet jy nou? Is hulle huwelik goed volgens hulle definisie of volgens God s'n?

Oop vrae sou wees: “Hoe ervaar jy jou huwelik?” “Wat in jou huwelik maak jou
hartseer/ongelukkig?” “Wat is jou doel in die huwelik?” Oop vrae help jou om te verstaan hoe
die persoon sy huwelik sien: Wat is sy begeerte vir sy huwelik? Jy vra dus vrae wat hy

slegs kan antwoord as hy daaroor daaroor gedink het.

Dit is belangrik dat die berader dink oor die vrae wat hy vra. Dit moet vrae wees waardeur
die beradene homself kan kenbaar maak: sy situasie, gedrag, sy doel en waardes in die

lewe.



OOP EN GESLOTE VRAE

Geslote Vrae

ANTWOORD
Ja of Nee
VRAAG
Oop Vrae
ANTWOORD
emosies
gedagtes

verduidelikings

VRAAG

Fig. 9

3.24.2 Intensiewe en ekstensiewe vrae

Die berader begin by ekstensiewe vrae: min vrae oor baie aspekte, en beweeg dan na
intensiewe vrae: baie vrae oor een aspek. Die berader kry eers die groot prentjie van die
persoon se lewe en dan gaan hy vir die detail. Die berader moet in die proses 'n besluit

neem wanneer om intensief te vra.



Intensiewe en ekstensiewe vrae

Ekstensiewe vrae Intensiewe vrae

\\ //

Fig. 10

3.2.4.3 Sekere soorte vrae gee sekere soorte antwoorde

Wat? — Basiese data

Hoe? — Manier

Waarom? _ Motivering en
doel

Hoe dikwels? —_ Patrone en Temas



Wanneer? SRR Volgorde van

gebeure
Fig. 11

3.2.4.4 Dinge om te vermy

Daar is slaggate wat die berader moet vermy:

(1) Vermy dit om jou eie nuuskierigheid te volg
Die lewe van 'n berader kan baie interessanter wees as jou eie. Sommige mense is
onderhoudend en dit neem dissipline om nie nuuskierige vrae te vra nie. Volg die berader

hierdie pad, kan hy die persoon se eintlike seer mis.

(2) Vermy "of-vrae”
Dit lei soms daartoe dat die berader die beradene indwing in sy eie kategorieé. Die keuses
wat die berader gee kan moontlik nie die keuses wees wat die beradene hoef te maak nie.

Byvoorbeeld: “Is jy kwaad vir jou man of bang?” Miskien is sy nie een van die twee nie.

(3) Vermy vrae wat na ondervraging kan klink
Dit is vrae wat die beradene probeer vastrek. Die vrae maak mense gewoonlik verdedigend

in plaas van om hulle te laat groei in hulle verstaan van die probleem en van God.

(4) Vermy dit om 'n hele rits vrae gelyktydig te vra
“Wat het gebeur? Wat dink jy? Sal jy dit weer doen?” Mens is soms geneig om jou vraag
te verander en te herformuleer. Dit gebeur omdat mens dink terwyl jy vra. Vra eenvoudige

duidelike vrae en maak seker die beradene is saam met jou.

(5) Moet nie tevrede wees met algemene informasie nie
Kry spesifieke informasie: “Hoe gaan dit in jou verhouding met jou man?” “Nie te sleg nie.”
“Wat bedoel jy daarmee?” Maak dus seker jy verstaan wat gaan aan: Wat dink die

beradene? Wat doen hy?



3.2.4.5 Drie stappe wat begrip verhelder

Definisie

Opklaring

1
Verduideliking




Fig. 12

(1) Definisie

Laat die beradene sy eie terme en uitdrukkings opklaar. Moet nie aanvaar jy en hy het

dieselfde definisie van iets nie. Die beradene gebruik moontlik 'n uitdrukking op sy eie
manier: "Ons het baie konflik in ons huwelik". Die berader vra: "Wat bedoel jy met konflik -

verduidelik asseblief vir my?"

(2) Opklaring
Opklaring van gedrag maak die denke duideliker. Dit bring die definisie verder uit
verwarring. Kry 'n voorbeeld van die beradene: "Neem my saam met jou deur so 'n konflik!"

"Vertel my wat het gebeur?"

(3) Verduideliking
Vra die beradene om jou te help om dit wat hy sé te verstaan en reg te interpreteer. Kry dus
die logika agter sy denke en dade: "Waarom doen jy dit so?" So beweeg die berader na die

hart! (sy motivering / waardes / skat).

3.2.4.6 Luistervaardighede

Dinge waarna geluister moet word:

e \Versoeke vir hulp en waarom hulp nou nodig is
e Historiese en agtergrondgebeure

e Angs en spanning in gedrag en houding

e Teologiese denke en oortuigings

e Die beradene se selfspraak

e Die wyse waarop die beradene vrae vra?

e Hoe word vrae beantwoord?

e Die beradene se interpretasies en veronderstellings



e Oorbeklemtonings, vergroting en katastrofering
e Temas wat meer kere voorkom.

Luister na: die inhoud, emosie en intensie in die beradene se gesprek.

Dinge wat vermy moet word:

e Veralgemening van die probleem

e Ontkenning: "Dit kan nie waar wees nie"

e Woordelikse herhaling

e \Veroordeling van die beradene se motiewe

o Nie-konsentrasie op wat beradene sé

e Voorbereiding van antwoorde in plaas van aktief te luister

e In te vul vir die beradene.

3.2.4.7 Die data moet Bybels georganiseer word
Die data moet gesorteer word in basiese, eenvoudige, Bybelse kategorieé. Hierdie

kategorieé€ word deur die volgende vierkant voorgestel:

SITUASIE

VRUGTE

7\

WORTELS

M =0 m= >» 3 4
A CC - XCc -0

SKAT

Fig. 13



Die diagonale lyn skei die vrugte (situasie en gedrag) en die wortels (die denke

en motiewe).

Kom ons kyk meer volledig na hierdie blok:

Hoe was die verhoudinge in sy gesin van oorsprong?

Watter groot gebeurtenisse vind tans in sy lewe plaas

(bv dood, werksverlies, verhuising)?

SITUASIE
Hoe reageer die S S
beradene teenoor T UITERLIKE MENS T
dit wat gebeur het R R
aan
met woorde en A U
dade?
dink die
E HART T
oor
G INNERLIKE MENS U
gebeur,
I U
ander,
E SKAT R
lewe?

Waarvoor lewe die beradene:

motiewe / doel / waardes / begeertes / afgode?

Wat wil die beradene uit die situasie verkry?

Hoe gee die
beradene

betekenis

sy wéreld?

K Wat

beradene

wat

homself,

God, die



Fig. 14

